UNIT 4 –PENDEKATAN SISTEM

OBJEKTIF AM

Memahami konsep penyelesaian masalah dan menggunakan konsep pendekatan sistem bagi membangunkan sesuatu sistem baru atau mengubahsuai sistem  lama.

OBJEKTIF KHUSUS

Di akhir unit ini, pelajar-pelajar akan  dapat:

i. Memahami konsep penyelesaian masalah yang dihadapi oleh sesuatu organisasi

ii. Memahami konsep pendekatan sistem

iii. Menggunakan konsep pendekatan sistem bagi membangunkan sesuatu sistem baru, atau mengubahsuai sistem  lama.

4.1    PENGENALAN
Proses membangunkan sistem maklumat perlu mengikuti prosedur dan fasa yang telah ditetapkan agar sistem yang dihasilkan  memenuhi keperluan dan kehendak pengguna.  Proses yang terlibat termasuklah memahami sistem yang sedia ada, proses menganalisas masalah, membuat rekabentuk baru, melaksanakan dan menyelenggara sistem tersebut.

4.2 DEFINISI METODOLOGI, MODEL, PERALATAN (TOOL) DAN TEKNIK
4.2.1   Metodologi

Satu set panduan lengkap yang mengandungi model-model, kemudahan peralatan (tool) dan teknik-teknik khusus yang perlu diikuti semasa membangunkan sistem. Metodologi ini kemudian didokumenkan dan boleh dirujuk untuk kegunaan organisasi tersebut. Metodologi juga merupakan maklumat bertulis dalam bentuk buku atau dokumen yang memperincikan setiap aktiviti yang perlu dilaksanakan oleh pembangun sistem

Contoh Metodologi  Pembangun Sistem Maklumat yang biasa digunakan:

· Formal Specification (VDM)

· Information Engineering

· HOOD

· Object Oriented Method (OOM)

· Prototyping (PROT)

· Soft System Methodology (SSM)

· Structured  Analysis and Sructured Design  (SASD)

· Structured System Analysis and Design Methodology (SSADM)

(Mohamad, Safawi dan Kamarularifin, 1999)

4.2.2   Model

Model juga dikenali sebagai abstrak yang bemaksud perwakilan bahagian tertentu yang diambil daripada alam nyata. Contohnya model sebuah kereta, untuk mengetahui dengan lebih lanjut tentang enjin kereta, kita memerlukan model kecil dan ringkas yang boleh menunjukkan keseluruhan rupa  bentuk enjin kereta dalam pandangan 3 dimensi. Dalam keadaan tertentu, model adalah sama dengan produk sebenar. Terdapat juga model yang ditunjukkan dalam bentuk perwakilan grafik dan dalam keadaan lain, ia mungkin diperolehi melalui catatan-catatan matematik.

Dalam pembangunan sistem maklumat, model yang digunakan termasuklah perwakilan input, output, proses, data, objek, interaksi antara objek, lokasi, rangkaian dan juga peranti-peranti yang terlibat. Kebanyakan model yang digunakan adalah berbentuk grafik yang mengandungi lakaran untuk perwakilan tertentu.

Contoh Model Pembangunan Sistem Maklumat

	Model Komponen Sistem
	Carta alir

Rajah Aliran Data

Rajah Perhubungan Entiti

Carta Struktur

Rajah Keals

Rajah Aliran

	Model Pengurusan Proses Pembangunan
	Carta PERT

Carta GANTT

Rajah Struktur Organisasi

Model Analisis Kewangan NPV

ROI


(Mohamad, Safawi & Kamarularifin. Analisis & Rekabentuk Sistem. 
McGraw-Hill)
4.2.3   TOOLS

Tools merujuk kepada perisian sokongan yang digunakan untuk mencipta model atau komponen-komponen lain yang diperlukan dalam proses pembangunan sistem maklumat. 

Tools diwujudkan untuk memudahkan tugas pembangun sistem. Pengaturcara seharusnya mengetahui persekitaran pembangun yang merangkumi banyak tools  yang boleh membantu tugas pengaturcara mengubahsuai aturcara dan mengesan ralat. Sesetengah tools mampu menghasilkan kod program untuk kegunaan pembangun sistem. 

CASE tool (Computer Aided Software Engineering ) adalah contoh tools yang paling baik dan banyak dibangunkan oleh pembangun sistem. Ia  digunakan untuk membantu juruanalisis sistem mewujudkan model-model penting bagi sesebuah sistem dan boleh mengesan kesempurnaan sesebuah model dan tahap keserasiannya dengan model dalam sistem lain.

Tools Pembangunan Sistem

· Aplikasi Pengurusan Projek (Microsoft Projects)

· Aplikasi Grafik/Lakaran (Visio Profesional)

· Aplikasi Pemprosesan Perkataan/Pengedit Teks (Microsoft Word, Notepad dan sebagainya

· Computer Aided System Engineering(CASE)  tools

· Aplikasi Pengurusan Pengkalan Data (Access, Oracle)

4.2.4   Teknik

Teknik ialah satu koleksi panduan yang membantu juruanalisa sistem melaksanakan dan menyempurnakan tugas dan aktiviti pembangunan sistem. Teknik atau kaedah ini boleh diperolehi dalam bentuk arahan terperinci (step by step) yang mesti diikuti untuk mencipta sesebuah model atau arahan umum tentang bagaimana untuk mengumpul maklumat daripada pengguna sistem. 

Dalam keadaan tertentu, teknik ini digunakan disepanjang Kitar Hayat Pembangunan Sistem, termasuk penciptaan model-model dan dokumen-dokumen yang berkaitan.

Teknik Pembangunan Sistem

· Teknik Perancangan Strategik

· Teknik Pengurusan Projek

· Kaedah Permodelan Data

· Teknik Rekabentuk Berstruktur

· Teknik Pengujian Perisian

· Teknik Analisa dan Rekabnetuk Berorientasikan Objek

4.3 KITAR HAYAT PEMBANGUNAN SISTEM
Kitar Hayat Pembangunan Sistem adalah pusingan hidup bagi sesuatu sistem. Perjalanan sesuatu sistem bermula dengan proses merekabentuk sistem baru, penggunaan dan sehinggalah sistem tersebut tidak dapat digunakan lagi. Kitar Hayat  Pembangunan Sistem melibatkan 6 fasa iaitu :

· Fasa Satu :Penyiasatan Awal

· Fasa  Dua : Analisis

· Fasa Tiga : Rekabentuk Sistem

· Fasa Empat : Pembinaan Aturcara

· Fasa Lima : Pengujian dan Penyemakan Ralat

· Fasa Enam :Penilaian dan Pelaksaan Sistem

4.3.1 Fasa Pertama : Penyiasatan Awal

Mengkaji latar belakang organisasi, menetukan masalah yang dihadapi dan mencadangkan penggunaan sistem baru atau mengubahsuai sistem lama. Pihak pengurusan akan menentukan samada sistem maklumat diluluskan ataupun tidak. 

Dalam mengkaji latar belakang organisasi semua maklumat berkaitan dengan organisasi seperti objektif syarikat, matlamat serta carta organisasi syarikat diambil dan didokumenkan. Masalah dikenalpasti dan usaha mendefinisi masalah dibuat agar cadangan bagi sistem baru atau mengubahsuai sistem lama diperlukan. Pada peringkat ini penganalis sistem perlu menyakinkan pihak pengurusan agar organisasi perlukan sistem yang baru atau rekabentuk semula sistem lama yang lebih efektif dan efisyen.

4.3.2 Fasa Kedua : Analisis

Melibatkan pentakrifan secara terperinci tentang apakah yang perlu dilaksanakan oleh sistem maklumat bagi membantu dan menyokong organisasi ke arah pencapaian objektif secara efektif dan efisyen. Aktiviti-aktiviti yang terlibat di dalam fasa ini ialah:

a.  Pengumpulan fakta.  

Pengumpulan fakta-fakta dan maklumat berkaitan yang sistem yang akan dibangunkan. Kaedah pengumpulan fakta yang biasa digunakan adalah seperti temuduga, soal selidik dan pemerhatian.

b. Mengenalpasti keperluan sistem
 Maklumat yang dikumpul dijelmakan dalam bentuk model yang akan menggambarkan keperluan-keperluan bagi sistem maklumat. Dalam hal ini pengguna akan terlibat bagi menentukan ketepatan keperluan-keperluan yang telah dimodelkan. Model yang telah siap sempurna dikenali sebagai model logikal kerana tidak menggariskan secara khusus teknologi yang akan digunakan.  Penentuan jenis teknologi yang digunakan akan digambarkan sebagai model fizikal yang akan dibangunkan dalam fasa rekabentuk.

c.  Penjanaan Alternatif Dan Pemilihan
 Berdasarkan kepada keperluan-keperluan yang telah diberi keutamaan, Juruanalisis Sistem seterusnya akan menjanakan beberapa alternatif penyelesaian, antaranya ialah pembangunan perisian secara sendiri menggunakan pekerja di dalam organisasi, pemberian kontrak kepada syarikat luar atau pembelian perisian komersial yang terdapat di pasaran.

d. Pembentangan Kepada Pihak Pengurusan
 Pembentangan hasil atau dapatan kepada pihak pengurusan. Setelah pembentangan dibuat dan pihak pengurusan telah mendapat kefahaman yang jelas berkenaan sistem maklumat, penentuan akan dibuat sama ada projek tersebut harus diteruskan atau sebaliknya.

4.3.3  Fasa Ketiga : Rekabentuk Sistem

Merekabentuk sistem seperti yang telah dirancangkan. Terdapat 4 rekabentuk yang dihasilkan iaitu :

· Rekabentuk Input

· Rekabentuk Output

· Rekabentuk Pangkalan Data

· Rekabentuk Antara Muka pengguna

4.3.4 Fasa Keempat :  Pembinaan Aturcara
Menulis kod suruhan yang dapat mengarahkan komputer melakukan tugas yang dikehendaki. Kod suruhan ditulis dengan menggunakan bahasa pengaturcaraan. Kod suruhan tersebut juga dikenali sebagai aturcara komputer. Contoh bahasa pengaturcaraan adalah seperti Pascal, Pengaturcaraan C, Visual Basic dan sebagainya

4.3.5 Fasa Lima : Pengujian dan Penyemakan Ralat

Setelah aturcara telah siap ditulis dan dikompilkan proses seterusnya ialah menjalankan pengujian ke atas aturcara agar bebas daripada sebarang ralat. Pengujian dilakukan dengan menggunakan data-data yang diambil sebagai sampel. Sekiranya aturcara tersebut didapati ada ralat ianya diperbetulkan dan dijalankan pengujian sekali lagi sehingga berjaya. Namun begitu sekiranya didapati aturcara yang dihasilkan tidak memenuhi kehendak atau tidak dapat menyelsaikan masalah maka aturcara tersebut direkabentuk semula.

Dalam pengujian aturcara yang besar dan kompleks, selalunya lebih baik menguji satu bahagian atau satu modul aturcara pada satu masa. Apabila semua modul telah diuji, modul tersebut akan digabungkan dan mengujian terhadap aturcara yang lengkap dijalankan. 

Jenis-jenis ralat pengaturcaraan
a. Ralat Sintaks/Pengekodan

b. Ralat Logik  

a .   Ralat Sintaks/Pengekodan

· Wujud apabila pengaturcara gagal mengikuti peraturan-peraturan berkaitan cara suruhan patut ditulis.

· Contoh: tersilap ejaan bagi arahan WRITE. Komputer akan mencetak mesej diagnosis.

· Setelah semua ralat Sintaks dibetulkan atau dikeluarkan pengkompil boleh memahami dan menterjemah aturcara.

b.  Ralat Logik

· Ralat yang terjadi daripada jujukan suruhan yang tidak betul.

· Mungkin boleh berlakunya ralat dalam logik aturcara. Maksudnya suruhan mungkin bercanggah.

· Contoh:  sepatutnya pengaturcara menulis arahan READ tetapi ia menulis WRITE.

4.3.6 Fasa Enam : Penilaian dan Pelaksaan Sistem

Setelah aturcara yang dibangunkan melalui proses pengujian dan bebas daripada ralat aturcara tersebut akan menjalankan pengujian sekali lagi bagi memastikan ia benar-benar memenuhi kehendak pengguna. Di sini pengguna sebenar akan dipanggil untuk menjalankan proses penilaian. Sekiranya kedua-dua pihak iaitu pembangun aturcara dan pengguna berpuas hati maka sistem tersebut  dilaksanakan di situasi  yang sebenar. Sebelum sistem tersebut digunakan oleh pengguna yang sebenar pembangunkan aturcara akan membuat dokumentasi ke atas sistem tersebut.

a.   Dokumentasi Aturcara

Penerangan lengkap tentang perjalanan keseluruhan bagi mengendalikan aturcara yang telah dibangunkan dibuat selepas aturcara ditulis dan diuji. Pengaturcara umumnya akan mengumpulkan maklumat pendokumenan ke dalam fail kertas yang dirujuk sebagai tatacara atau manual penggunaan.

b.  Tujuan Dokumentasi

Membantu pengguna memahami penggunaan dan penyelesaian aturcara yang telah lengkap. Ia juga bertindak sebagai rangka yang perlu untuk menyelenggarakan aturcara.  Selain itu, dokumentasi dapat membantu akauntan awam melaksanakan audit.

1. Bincangkan masalah-masalah yang dihadapi oleh organisasi/syarikat sehingga menyebabkan mereka memilih untuk membangunkan sistem yang baru atau mengubahsuai sistem lama.  Berikan contohnya sekali.

2. Bincangkan 6 fasa yang terlibat di di dalam Kitar Hayat Pembangunan Sistem.

3.      Anda dikehendaki memilih sebuah Organisasi/Syarikat/Jabatan dan mengenalpasti masalah yang dihadapi oleh Organisasi/Syarikat/Jabatan tersebut. Anda dan ahli kumpulan anda selaku Penganalisis Sistem dikehendaki menyelesaikan masalah tersebut dan membangunkan Sistem baru atau menubahsuai sistem lama agar memenuhi permintaan.

Syarat-syarat tugasan ini:

· Tugasan ini merangkumi topik Kitar Hayat Pembangunan Sistem dari fasa 1      hingga   fasa 4 sahaja.

· Tugasan ini adalah berkumpulan dengan bilangan ahli sebanyak 3-4 orang. 

· Setiap ahli kumpulan perlu bekerjasama antara satu sama lain.

Soalan 1

Nyatakan maksud Kitar Hayat Pembangunan Sistem.

Soalan  2

Nyatakan 4 fasa daripada 6 fasa di dalam  Kitar Hayat Pembangunan Sistem

i. ____________________________________

ii. ____________________________________

iii. ____________________________________

iv. ____________________________________

Soalan 3

Nyatakan 3 kaedah yang digunakan dalam mengumpul data.

i. ___________________________

ii. ___________________________

iii. ___________________________

Soalan 4

Nyatakan rekabentuk yang terlibat di dalam fasa 3.

	i.  ___________________________
	iii.  ________________________

	ii.  ___________________________
	iv.  ________________________


Soalan 5

Ralat Sintak/Pengkodan  adalah

____________________________________________________________________________________________________________________________________________

Ralat Logik adalah

____________________________________________________________________________________________________________________________________________

Soalan 6

Lengkapkan jadual dengan jawapan yang betul

	PERKARA
	CONTOH APLIKASI

	Metodologi


	i. ________________________________________

ii. ________________________________________

iii. ________________________________________



	Model Komponen Sistem


	i. ______________________________

ii. ______________________________

iii. ______________________________



	______________________
	Carta PERT

Carta GANNT

RIO

Soalan 1

Pusingan hidup bagi sesuatu sistem. Perjalanan sesuatu sistem bermula dengan proses merekabentuk sistem baru sehinggalah sistem tersebut digunakan oleh pengguna sehingga sistem tersebut tidak digunakan lagi

Soalan 2 

Fasa Satu :Penyiasatan Awal

Fasa  Dua : Analisis

Fasa Tiga : Rekabentuk Sistem

Fasa Empat : Pembinaan Aturcara

Fasa Lima : Pengujian dan Penyemakan Ralat

Fasa Enam :Penilaian dan Pelaksaan Sistem

Soalan 3

Temuduga

Soal selidik

Pemerhatian

Soalan 4

Rekabentuk Input

Rekabentuk Output

Rekabentuk Pangkalan Data

Rekabentuk Antara Muka pengguna

Soalan  5

Ralat Sintaks/Pengekodan

· Wujud apabila pengaturcara gagal mengikuti peraturan-peraturan berkaitan cara suruhan patut ditulis.

· Contohnya … tersilap mengeja bagi arahan WRITE. Komputer akan mencetak mesej dianosis.

· Setelah semua ralat Sintaks dibetulkan/dikeluarkan pengkompil boleh memahami dan menterjemah aturcara.

Ralat Logik

· Ralat yang terjadi daripada jujukan suruhan yang tidak betul.

· Mungkin boleh berlakunya ralat dalam logik aturcara. Maksudnya suruhan mungkin bercanggah.

· Contohnya … sepatutnya pengaturcara menulis arahan READ tetapi ia menulis WRITE
Soalan  6

	PERKARA


	CONTOH APLIKASI

	
	Formal Specification (VDM)

Information Engineering

HOOD

Object Oriented Method (OOM)

Prototyping (PROT)



	
	Carta Alir, Rajah Aliran Data, Rajah Perhubungan Entiti, Carta Struktur, Rajah Keals, Rajah Aliran.

	Model Pengurusan Proses Pembangunan
	
































































































Selamat Menjawab . Semoga Anda Berjaya





Rekabentuk Output


Maklumat peribadi pelajar berdasarkan carian.


Pelajar-pelajar yang belum/sudah menjelaskan yuran peperiksaan.


Pelajar-pelajar yang lulus/gagal peperiksaan atau perlu menduduki peperiksaan tambahan.

Rekabentuk Input


Nama Pelajar


Nombor Pendaftaran


Kursus


Alamat Rumah


Alamat Asrama

